Comparecencia da concelleira de participación cidadana 

pleno do 27 de Xaneiro de 2011

Alcalde, concelleiros e concelleiras da corporación: bo día a todos e a todas.

Neste primeiro pleno do ano 2011 de motu propio vou presentar o traballo desenvolvido polo de agora pola Concellaría de Participación Cidadá. Son consciente do pouco tempo transcorrido desde que esta concellería botou a andar, pouco máis de ano e medio, pero tamén son consciente do que avanzou a participación cidadá durante todos estes  anos de  gobernos  progresistas.  Neste senso, a creación desta nova concellería e a posta en marcha da Casa das Asociacions, na antiga estación de ferrocarril de Cornes, é  un paso máis na aposta deste goberno pola participación.

A participación forma parte das sociedades democráticas, contémplase na Declaración Universal dos Dereitos Humanos, na Constitución Española, en varias disposicións da Comunidade Autónoma e mesmo na  Lei Reguladora das Bases de Réxime Local, que di expresamente que os Concellos deben desenvolvela e regulala.

Neste sentido, o Concello de Santiago, partidario da evolución da democracia representativa á democracia participativa elabora o primeiro regulamento de participación cidadá, publicado no B.O.P do 9/1/1999.

Neste mandato coa  creación  expresa dunha Concellería  de Participación e a posta en marcha da devandita Casa para o servizo das asociacións damos un novo e decisivo paso cara adiante.

Traballar para mellorar o benestar e a  calidade de vida dos composteláns/ás foi, desde sempre, o reto máis firme deste goberno municipal e  a participación cidadá forma parte indiscutible deste reto.

A  Compostela na que hoxe vivimos é froito dunha planificación urbanística de excelencia, de aposta polas zonas verdes e de lecer, dunha rehabilitación exemplar, dunha política cultural, deportiva e de ocio activo para todos/as, de políticas de expansión industrial e comercial… O noso traballo sempre foi a prol de crear e consolidar unha cidade para vivir e traballar con calidade de vida. En definitiva, dunha aposta decidida  pola busca do benestar das persoas.

Con este postulados como bandeira, a creación de consellos de participación cidadá, así como a  creación de equipamentos públicos como a Rede Municipal de Centros  Socioculturais foron unha clara aposta  pola participación.

· Así, os consellos funcionan como órganos formais para articulala

· E os  centros  s. c.   como   equipamentos   públicos  de referencia nos que se foron  dando resposta ás demandas dos movementos asociativos.

A posta en marcha da Casa para as Asociacions é  sen lugar a dúbidas un acerto político do noso alcalde, que con este equipamento e a creación da Concellería de Participación cidadá  pon a disposición da cidadanía  espazos e instrumentos que lle permitan participar  nos proxectos para a cidade,  canalizar as  demandas ou reivindicar os seus dereitos. 

Somos conscientes de que  o espazo local é o marco idóneo para a participación cidadá  e  con apostas de este tipo facémola visible.

Esta  aposta política  é  un compromiso real do goberno coa  cidadanía e co seu tecido asociativo.  

Tendo en conta  que o tecido asociativo ten en Santiago  características de especial dinamismo, madurez e eficacia ,  foi  preciso reinventar e rediseñar  novos espazos de participación e  poñer en marcha accións que responderan ás necesidades e expectativas da cidadanía.

Formulamos así  unha  proposta programática  con obxectivos  que nos  permitiran cumprir os seguintes puntos:

· Redimensionar socialmente a participación.
· Asumir a súa situación de transversalidade.
· Promover diálogos entre o rural e a periferia.
· Estimular o  asociacionismo e facelo visible.
· Implicar á cidadanía nos proxectos da cidade.
· Facilitar  o achegamento aos seus representantes municipais.

· Ofertar  programas de inclusión para todos os sectores sociais.
· Consolidar a identidade da cidadanía coa súa cidade e facela sentirse orgullosa dela. 

· Aceptar a diversidade e a cooperación como un instrumento  de cohesión social.
· Crear sinerxias entre as institucións e as entidades cidadás. 

· E  por descontado escoitar á cidadanía, canalizando  as súas demandas e suxestións. 

Afianzar e facer visible a Concellería foi posible grazas ao deseño e planificación dun calendario con múltiples actuacións enmarcadas nos  que denominamos “espazos de participación” que foron concibidos como contedores simbólicos da oferta.   Unha escusa, ao cabo, para articular a participación que é  fundamentalmente transversal e difícil de enmarcar.

De seguido numero oito puntos necesarios para a comprensión do nosa proposta de xestión e do desenvolvemento do noso traballo desde a Concellería de Participación Cidadá.
1. O espazo dixital asociativo  foi  unha aposta  polas novas tecnoloxías  para ir superando a fenda dixital na que aínda está inmersa boa parte da poboación. Co programa PARTICIPACION CIDADA 2.0   introducimos as novas tecnoloxías no movemento veciñal e coa posta en marcha da aula de informática e zona wifi foi posible a organización de obradoiros de xestión de asociacións,  de redes sociais, o nacemento dun portal para as asociacións, ou a impartición de informática para maiores. 

2. O espazo de mediación, permitiu poñer en marcha o CEMCI, o primeiro  centro de mediación cidadán de Galicia,  “Compostela, cidade mediadora” foi o slogan utilizado, un servizo con  unha psicóloga  e unha licenciada en dereito da  AGAMIX que  en este momento ten  máis de 20 conflitos en trámites de solución ou xa solucionados. Foi unha decidida aposta pola conciliación.
3. O espazo  Acción municipal e cidadanía permitiu  achegar o  traballo das distintas concellerías e a labor municipal ós cidadáns/anas. Tamén traballar  a acción multicultural con inmigrantes, facer charlas,  encontros de veciños con outras administracións como no caso das expropiacións ,etc

4. No espazo de lecer fixo  fixéronse actividades tan diversas como as noites de astronomía, as visitas guiadas a Cidade da Cultura, bailes de maiores os primeiros sábados de mes, (con unha alta concorrencia)  festas moi concorridas como a do solsticio de verán con sardiñada, teatro, música, na explanada da casa das Asociacións, e outras iniciativas de colectivos  que o solicitaron.

5. O programa  Xacobeo 2010, espazo de participación levou a  mais de 1.100 composteláns/anas polos Camiños de Santiago  Un  éxito sen precedentes que terá continuidade  nun novo programa que chamaremos “coñecendo o pais a través das súas festas  gastronómicas e o sendeirismo”, con 13 saídas a  lugares como a Festa do Cocido en Lalín ou a do Marisco da Garda e 17 rutas de sendeirismo por toda Galicia. (Por certo a exposición coas fotos seleccionadas entre  as mais de 2.500 que os participantes de “Fai o camiño connosco” mandaron está aberta desde o sábado  e foi un verdadeiro exemplo da convivencia e da participación cidadá)

6. No espazo de recoñecemento público, quixemos vincular a colectivos e persoas singulares coas institucións  recoñecendo o labor  de  entidades como Cantígas e Agarimos ou DITEA  teatro, e  de persoeiros como Isaac Díaz Pardo, Luis Pasín , Juncal, Esperanza de Laraño,etc  

7.  O  espazo expositivo  contou con  17 exposicións, magníficas algunhas, divertidas outras, curiosas as mais delas  pero sobre todo participativas. Cada inauguración foi un encontro divertido de persoas das máis diversas procedencias e idades.      A liña ferroviaria Carril-Cornes, os fondos do Xacobeo, as Misións Pedagóxicas   con fondos inéditos de Diaz Pardo  ou Pilar Briones, Os Composteláns Imos de Voda, a exposición rexional galega 100 anos despois, a das Cidades Patrimonio de España, a do Amazonas Venezolano, son algúns deses exemplos do traballo desenvolvido neste eido.
8. No  espazo asociativo démoslle cabida as novas asociacións  como  o Ateneo de Santiago, Amigos da Opera, Comercio Xusto, a  Federación de Ampas, Avesanti,etc que como dinamizadores da vida da cidade solicitaron espazos na casa.

Tamén  elaboramos  unha guía  sobre ¿Cómo  crear unha  asociación?  presentarémola o luns a prensa e aparecerá na  páxina Webb. Xestionamos o fondo de recurso ou  tramitamos as subvencións oportunas.
Xa para rematar, debo subliñar o  espazo solidario. Unha oportuna invitación  a participación solidaria dos composteláns/anas.
  No Nadal solidario 2009  participaron tódalas asoc. veciñais  na recollida de alimentos e xoguetes e na Gala no teatro. No Nadal solidario 2010 fíxose ademais  un mercadiño solidario nas instalacións da Casa das Asociacións no que  participaron 16 comercios composteláns, recolléronse centos de alimentos e xoguetes ademais dunha importante recadación económica. Con esta iniciativa, Compostela demostrou ser solidaria cando se facilitan os espazos necesarios ou se preparan as situacións adecuadamente. 
Neste labor dinamizador e de crear convivencia, fixemos ademais presentacións de libros, actividades de conciliación laboral e familiar como foi a desenvolta baixo do epígrafe “falando en verde”, de promoción do galego co programa “boca aberta”, debates, xornadas,etc

En definitiva,  desenvolvemos unha aposta clara do goberno municipal que, a  través de  esta nova concellería,  iniciou  un camiño de  afianzamento da participación  cidadá  e un paso  máis  na implantación da democracia participativa.

Moitas grazas 

